
             Հայաuտանի Հանրապետության կառավարությունը  ո ր ո շ ու մ  է.

1. Հայաստանի Հանրապետության կառավարության 2001 թվականի մայիսի 29-ի «Օլիմպիական խաղերում և աշխարհի ու Եվրոպայի առաջնություններում առավել բարձր ցուցանիշների հասած մարզիկներին, մարզիչներին, բժիշկներին և մարզական կազմակերպություններին դրամական մրցանակներ շնորհելու մասին» N 462 որոշման մեջ կատարել հետևյալ փոփոխությունները.
1) որոշման 2-րդ կետը շարադրել հետևյալ խմբագրությամբ.

«2. Սույն որոշմամբ սահմանված դրամական մրցանակների շնորհումը կատարել Հայաստանի Հանրապետության սպորտի և երիտասարդության հարցերի նախարարության «Միջազգային մարզական միջոցառումների հաղթողներին և մրցանակակիրներին դրամական մրցանակների հանձնում» ծրագրով նախատեսված միջոցների հաշվին՝ Հայաստանի Հանրապետության վարչապետի որոշմամբ՝ Հայաստանի Հանրապետության սպորտի և երիտասարդության հարցերի նախարարի առաջարկությամբ:»
2) որոշման N 2 հավելվածի 2-րդ կետի «լիազորված պետական մարմնի ղեկավարի հրամանով» բառերը փոխարինել «Հայաստանի Հանրապետության վարչապետի որոշմամբ» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
«Հայաստանի Հանրապետության կառավարության 2001 թվականի մայիսի 29-ի

N 462 որոշման մեջ կատարել հետևյալ փոփոխություններ կատարելու մասին»

ՀՀ կառավարության որոշման նախագծի ընդունման

Մեծապես կարևորելով մարզաձևերի միջազգային ֆեդերացիաների կողմից հաստատված` օլիմպիական խաղերի, աշխարհի, Եվրոպայի առաջնությունների արդյունքների հիման վրա մրցումներում մրցանակային տեղեր գրաված մարզիկներին, ազգային հավաքական թիմերի մարզիչներին, մեդալակիր մարզիկների անձնական մարզիչներին, բժիշկներին և մարզիկներին պատրաստող մարզական կազմակերպություններին դրամական մրցանակների շնորհման գործընթացը, ինչպես նաև ՀՀ Նախագահի 2009թ. հունվարի 1-ի ՆԿ-1-Ն կարգադրությամբ վերջիններիս հատկացվող անվանական թոշակի նշանակման հետ կապված հաջորդականության ապահովման նպատակով պարգևատրման վերաբերյալ որոշումների ընդունումն առավել նպատակահարմար է վերապահել ՀՀ վարչապետին:
Պարգևատրումներն իրականացվելու են ՀՀ կառավարության 2001 թվականի մայիսի 29-ի N 462 որոշմամաբ սահմանված դրամական մրցանակների չափերին համապատասխան` ՀՀ սպորտի և երիտասարդության հարցերի նախարարի կողմից ՀՀ վարչապետին ներկայացված առաջարկությունների հիման վրա:

Տ Ե Ղ Ե Կ Ա Ն Ք

«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ կատարել հետևյալ փոփոխություններ կատարելու մասին» Հայաստանի Հանրապետության Կառավարության որոշման նախագծի ընդունումը Հայաստանի Հանրապետության պետական բյուջեում ծախսեր և եկամուտներ չի առաջացնում:

Տ Ե Ղ Ե Կ Ա Ն Ք

«Հայաստանի Հանրապետության կառավարության 2001 թվականի մայիսի 29-ի N 462 որոշման մեջ կատարել հետևյալ փոփոխություններ կատարելու մասին» Հայաստանի Հանրապետության Կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:
